
उत्तर-पूर्वी क्षेत्रों को केन्द्र द्वारा प्रायोजित योजना के अंतर्गत निधियां

1146.	श्री बीरेन्द्र प्रसाद वैश्यः 

क्या मानव संसाधन विकास मंत्री यह बताने की कृपा करेंगे किः

(क)	क्या सरकार ने विगत तीन वर्षों तथा चालू वर्ष के दौरान उत्तर-पूर्वी क्षेत्र में तकनीकी शिक्षा को बढ़ावा देने के साथ-साथ अपेक्षित संस्थानों, पोलिटेक्निकों, आदि की स्थापना के लिए केन्द्र द्वारा प्रायोजित योजना के अन्तर्गत कोई निधि प्रदान की है;
(ख)	यदि हां, तो स्थापित तथा स्थापित किए जाने वाले संस्थानों का राज्य-वार तथा श्रेणी-वार ब्यौरा क्या है; और
(ग)	इस संबंध में अब तक प्राप्त की गई उपलब्धियों का ब्यौरा क्या है?

उत्तर

मानव संसाधन विकास मंत्रालय में राज्य मंत्री
(डा. शशि थरूर)

(क) से (ग) : केंद्रीय मंत्रालयों/विभागों के योजनागत बजट का कम से कम 10% पूर्वोत्तर क्षेत्र के विकास हेतु उद्दिष्ट करने के नीतिगत निर्णय को ध्यान में रखते हुए अखिल भारतीय तकनीकी शिक्षा परिषद् ने “पूर्वोत्तर क्षेत्र की इंजीनियरिंग संस्थाओं के लिए पूर्वोत्तर गुणवत्ता सुधार कार्यक्रम” आरंभ किया है। इस योजना के अंतर्गत एआईसीटीई अनुमोदित सरकारी/सरकारी सहायता प्राप्त 15 मौजूदा पॉलिटेक्निक और 15 डिग्री इंजीनियरिंग संस्थान और योजना के प्रावधानों के अंतर्गत क्रमशः 7.5 करोड़ रुपए और 5.0 करोड़ रुपए की अनुदान सहायता के लिए पात्र पाए गए एआईसीटीई अनुमोदित पूर्वोत्तर क्षेत्र के विश्वविद्यालय के विभाग शामिल हैं।

कौशल विकास हेतु समन्वित कार्य के अंतर्गत पॉलीटेक्निकों पर उप-मिशन के अंतर्गत भारत सरकार ने असेवित/अल्प सेवित जिलों में पॉलिटेक्निक स्थापित करने की लागत को पूरा करने के लिए राज्य/संघ राज्य क्षेत्र की सरकारों को प्रति पॉलीटेक्निक 12.30 करोड़ रुपए तक सीमित वित्तीय सहायता प्रदान करने की योजना क्रियान्वित की है बशर्ते संबंधित राज्य/संघ राज्य क्षेत्र की सरकारें निःशुल्क भूमि उपलब्ध कराएं, 100% आवर्ती व्यय पूरा करें और 12.30 करोड़ रुपए से अधिक अनावर्ती व्यय, यदि कोई हो, को पूरा करें। पूर्वोत्तर क्षेत्र में योजना के अंतर्गत स्थापित किए जा रहे पॉलीटेक्निकों वाले जिलों का राज्य-वार विवरण अनुबंध में दिया गया है।

374 मॉडल डिग्री कॉलेज योजना के अंतर्गत 18 मॉडल डिग्री कॉलेज संस्वीकृत किए गए हैं। केंद्रीय भाग के रूप में इस उद्देश्यार्थ 60 करोड़ रुपए की राशि संस्वीकृत की गई है।
*****



उत्तर-पूर्वी क्षेत्रों को केन्द्र द्वारा प्रायोजित योजना के अंतर्गत निधियों के संबंध में श्री बीरेन्द्र प्रसाद वैश्य द्वारा दिनांक 16.12.2013 को राज्य सभा में पूछा जाने वाले अतारांकित प्रश्न संख्या 1146 के भाग (क) से (ग) के उत्तर में उल्लिखित अनुबंध।

